
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՕԳՈՍՏՈՍԻ  22-Ի N 1392-Լ ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 


	1․ ՀՀ շրջակա միջավայրի նախարարություն
	18.11.2025թ.

	
	1/16.8/12912-2025

	Ի պատասխան Ձեր 2025 թվականի նոյեմբերի 12-ի №01/23417 գրության՝ հայտնում եմ, որ «Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման մեջ լրացումներ և փոփոխություններ կատարելու մասին» Կառավարության որոշման նախագծի վերաբերյալ շրջակա միջավայրի նախարարությունն առաջարկություններ և դիտողություններ չունի։
	

	2․ Սննդամթերքի անվտանգության տեսչական մարմին
	19.11.2025թ.

	
	/03.1/14901-2025

	Հայտնում եմ Ձեզ, որ «Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման մեջ լրացումներ և փոփոխություններ կատարելու մասին» Կառավարության որոշման նախագծի վերաբերյալ առաջարկություններ և դիտողություններ չկան։ 
	

	3․ՀՀ տարածքային կառավարման և ենթակառուցվածքների նախարարություն 
	24.11.2025թ.

	
	ԴԽ/15.3/40135-2025 

	       «Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ)  քննարկվել է ՀՀ  տարածքային կառավարման և ենթակառուցվածքների  նախարարությունում և մարզպետների աշխատակազմերի հետ։
      Քննարկման արդյունքով հայտնում ենք, որ Նախագծի վերաբերյալ  առաջարկություններ և դիտողություններ չկան։
      Միաժամանակ առաջարկում ենք Հայաստանի Հանրապետության կառավարության 2024 թվականի օգոստոսի 22-ի <<Հայաստանի Հանրապետությունում անասնաբուծության խթանման ծրագրերը հաստատելու մասին>> N 1392-Լ որոշման 1-ին կետի 2-րդ ենթակետով հաստատված <<Մթերատվության բարձրացման փորձնական>> ծրագրում ընդգրկել նաև ՀՀ Վայոց ձորի մարզը։
	







Ընդունվել է


	4․ ՀՀ Արդարադատության նախարարություն
	25.11.2025թ.

	
	/27.0.1/53513-2025

	      Ի պատասխան Ձեր 2025 թվականի նոյեմբերի 12-ի թիվ 01/23417 գրության՝ հայտնում ենք, որ «Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման մեջ լրացումներ և փոփոխություններ կատարելու մասին» Հայաստամի Հանրապետության կառավարության որոշման նախագծի վերաբերյալ ՀՀ արդարադատության նախարարությունը դիտողություններ և առաջարկություններ չունի։
	

	5․ ՀՀ ֆինանսների նախարարություն 
	27.11.2025թ.

	
	01/9-2/26795-2025

	Ի պատասխան Էկոնոմիկայի նախարարության սույն թվականի նոյեմբերի 12-ի N 01/23417-2025 գրության՝ «Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է փոփոխություններ կատարել Մթերատվության բարձրացման փորձնական ծրագրի (այսուհետ՝ Ծրագիր) կարգավորումներում, հայտնում ենք հետևյալը.
1. Նախագծով առաջարկվում է Ծրագրից հանել կաթնային և կաթնամսային ուղղության ցեղերի անվանումները (հոլշտին, ջերսեյ, սիմենթալ, շվից), որոնց սերմնահեղուկը նախատեսվում է կիրառել արհեստական սերմնավորման նպատակով, ինչը հիմնավորմամբ մեկնաբանվել է, որ ներկայումս բուծվում են ժամանակակից տեխնոլոգիաներին հարմարված կաթնային և կաթնամսային ուղղության նաև այլ ցեղեր, ուստի անհրաժեշտություն չկա սահմանափակել ցեղերի տիրույթը: Սակայն, հաշվի առնելով, որ Ծրագրի նպատակն է բարելավել բուծվող տավարի ցեղերի գենոֆոնդը և բարձրացնել մթերատվությունը, այդ համատեքստում Ծրագրի նպատակի վերահսկելիությունն ու իրականացման արդյունավետությունն ապահովելու նպատակով, առաջարկում ենք ոչ թե Ծրագրից հանել հիշյալ անվանումները, այլ շարքը լրացնել այլ ցեղերի անվանումներով: 
2. Նախագծով նախատեսվում է հանել Ծրագրի մասնակից հանդիսացող՝ արհեստական սերմնավորում իրականացնող կազմակերպություններին ներկայացվող ոլորտում գործունեություն իրականացնելու առնվազն մեկ տարվա փորձ ունենալու պահանջը: Առաջարկվող փոփոխությունը հիմնավորվել է այն պարզաբանմամբ, որ նման կազմակերպությունների թիվը հանրապետությունում խիստ սահմանափակ է, որի հետևանքով Ծրագրին մասնակցելու վերաբերյալ հրապարակված հայտարարություններին արձագանքել են քիչ կազմակերպություններ կամ մասնակցության հայտ ընդհանրապես չի ներկայացվել (Տավուշի մարզ)։ Նշված խնդիրը կարգավորելու նպատակով՝ հաշվի առնելով մարզերում հավաստագիր և մեկ տարուց ավելի փորձ ունեցող մեծ թվով սերմնավորող մասնագետների առկայությունը, անհրաժեշտություն է առաջացել ոլորտում գործունեություն իրականացնելու առնվազն մեկ տարվա փորձ ունենալու պահանջը վերապահել ոչ թե կազմակերպությանը, այլ մասնագետին: Սակայն նշված հիմնավորման պարագայում Նախագծով առաջարկվող փոփոխությունը մասնագետների համար ապահովում է միայն  տվյալ ոլորտում համապատասխան գործունեությամբ զբաղվելու հավաստագիր ունենալու պահանջը՝ չնախատեսելով առնվազն մեկ տարվա փորձ ունենալու պահանջը: 
3. Նախագծով առաջարկվում է ավելացնել սերմնավորման արդյունքում չհղիացած կովերի Ծրագրով սահմանված թույլատրելի 25% տեսակարար կշիռը՝ սահմանելով 35 (ինչը հիմնավորվել է տարբեր երկրներում սերմնավորման միջոցով հղիացած կովերի միջին ցուցանիշով) և նվազեցնել 2025-2026թթ. համար Ծրագրով նախատեսված սերմնավորվող կովերի թիվն ու ֆինանսավորման ծավալները, որի կապակցությամբ որևէ հիմնավորում չի ներկայացվել: Ընդհանուր առմամբ, առաջարկվող փոփոխությունները պետք է ենթադրեն գործող իրողության լավարկում և արդյունավետության բարձրացում, մինչդեռ փոփոխությամբ ըստ էության հընթացս իրականացվում է Ծրագրի ցուցանիշների համապատասխանեցում առկա իրավիճակին՝ հատկապես արդեն իսկ ավարտվող 2025թ. համար Ծրագրով սահմանված ցուցանիշների նվազեցման միջոցով։ Ուստի առաջարկվող փոփոխությունը համարում ենք խնդրահարույց: 
[bookmark: _Hlk209012600]4. Նախագծով առաջարկվող Ծրագրի 23-րդ կետի նոր խմբագրության մեջ (1-ին կետի 7-րդ ենթակետ) բացահայտման կարիք ունի պայմանագրային պարտավորությունները չկատարելու դեպքում պայմանագրով սահմանված ժամկետի ավարտից հետո 5 օրվա ընթացքում կազմակերպության հետ կնքված պայմանագիրը լուծելու հանգամանքը: 
	







Ընդունվել է










Ընդունվել է

















Մասամբ է ընդունվել

2025-2026 թթ. համար Ծրագրով նախատեսված սերմնավորվող կովերի գլխաքանակի և ֆինանսավորման ծավալների  համար նվազեցման հիմք են հանդիսացել 2025 թվականին Ծրագրի իրականացման փաստացի արդյունքները և ՀՀ մարզպետների աշխատակազմներից ստացված առաջարկությունները։






Ընդունվել է

	6․ ՀՀ վարչապետի աշխատակազմ
	08.01.2026թ.

	
	02/08.2/41384-2025

	 
Ծրագրերի փորձաքննության վարչություն

ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2024 թվականի օգոստոսի  22-ի N 1392-Լ որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ

1. Նախագծի 1-ին կետի 1-ին ենթակետով առաջարկվող լրացման համաձայն՝ առաջիկա տարիներին կովերի արհեստական սերմնավորման նպատակով կիրառելի են  «կաթնային և կաթնամսային ուղղության համաշխարհային դասական ցեղերի (հոլշտին, ջերսեյ, սիմենթալ, շվից և այլն) տեսակները» (գործող որոշմամբ ցեղատեսակները սպառիչ  թվարկված են, սակայն Նախագծով լրացվում է «և այլն» արտահայտությունը, որը նշված դրույթը դարձնում է ոչ սպառիչ (անորոշ) և առաջացնում է տարաբնույթ մեկնաբանություններ): Այս կապակցությամբ առաջարկում ենք սպառիչ թվարկել «համաշխարհային դասական ցեղերի» անվանումները՝ ծրագրի արդյունավետության բարձրացման տեսանկյունից, քանի որ ոչ բոլոր ցեղատեսակները կարող են հարմարվել առկա բնակլիմայական պայմաններին և կերային բազային (ցեղատեսակները տարբերվում են նաև որակական ցուցանիշներով): Այս համատեքստում պարզաբանման կարիք ունի նաև «համաշխարհային դասական ցեղեր» արտահայտությունը: 
2. Նախագծի 1-ին կետի 6-րդ ենթակետի աղյուսակում խմբագրվել են նաև  գործող որոշմամբ հաստատված աղյուսակի 2025 թվականին վերաբերող ցուցանիշները, ինչն արդեն իսկ ժամանակավրեպ է: Ծրագրի արդյունավետության գնահատման անհրաժեշտությունից ելնելով՝ առաջարկում ենք 2025 թվականի ցուցանիշները թողնել անփոփոխ (այդ թվում՝ Տավուշի մարզի մասով, իսկ Նախագծով լրացվող Լոռու մարզի ցուցանիշներն առաջարկում ենք ներկայացնել առանձին տողով): 

